
Համարը  N 1756-Ն Տեսակը  Մայր 

                              Տիպը  Որոշում Կարգավիճակը  Գործում   

Սկզբնաղբյուրը  ՀՀՊՏ2011.01.27/4(807).1Հոդ.78.1 Ընդունման վայրը  Երևան 

Ընդունող մարմինը  ՀՀ կառավարություն Ընդունման ամսաթիվը  30.12.2010 

Ստորագրող մարմինը  ՀՀ Վարչապետ Ստորագրման ամսաթիվը  17.01.2011 

Վավերացնող մարմինը    Վավերացման ամսաթիվը    

Ուժի մեջ մտնելու ամսաթիվը  28.01.2011 Ուժը կորցնելու ամսաթիվը    

 

 
ՀՀ ԿԱՌԱՎԱՐՈՒԹՅԱՆ ՈՐՈՇՈՒՄԸ ՀՀ ԱՐՄԱՎԻՐԻ ՄԱՐԶԻ 2011-2014 ԹՎԱԿԱՆՆԵՐԻ 

ՍՈՑԻԱԼ-ՏՆՏԵՍԱԿԱՆ ԶԱՐԳԱՑՄԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ 

 
  

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 

  

Ո Ր Ո Շ ՈՒ Մ 

  

30 դեկտեմբերի 2010 թվականի N 1756-Ն 

  

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՄԱՎԻՐԻ ՄԱՐԶԻ 2011-2014 ԹՎԱԿԱՆՆԵՐԻ 

ՍՈՑԻԱԼ-ՏՆՏԵՍԱԿԱՆ ԶԱՐԳԱՑՄԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ 

  

Հայաստանի Հանրապետության կառավարությունը որոշում է. 

1. Հաստատել Հայաստանի Հանրապետության Արմավիրի մարզի 2011-2014 թվականների 

սոցիալ-տնտեսական զարգացման ծրագիրը (այսուհետ` ծրագիր)` համաձայն հավելվածի: 

 2. Հայաստանի Հանրապետության համապատասխան հանրապետական գործադիր 

իշխանության մարմիններին, Հայաստանի Հանրապետության Արմավիրի մարզպետին` հաշվի 

առնելով առկա տնտեսական միտումները և ելնելով մակրոտնտեսական ցուցանիշների 

փոփոխություններից, անհրաժեշտության դեպքում Հայաստանի Հանրապետության 

կառավարություն ներկայացնել առաջարկություն ծրագրում համապատասխան ճշտումներ 

կատարելու վերաբերյալ: 

3. Հայաստանի Հանրապետության Արմավիրի մարզպետին` 

1) մինչև յուրաքանչյուր տարվա փետրվարի 10-ը մշակել ծրագրի իրականացման տարեկան 

աշխատանքային պլանը և ներկայացնել Հայաստանի Հանրապետության փոխվարչապետ, 

Հայաստանի Հանրապետության տարածքային կառավարման նախարարի հաստատմանը. 

2) ծրագրի իրականացման ամբողջ ընթացքում ապահովել համայնքների, հասարակական 

կազմակերպությունների և անկախ փորձագետների ակտիվ մասնակցությունը: 

4. Սույն որոշման կատարման նկատմամբ վերահսկողությունը դնել Հայաստանի 

Հանրապետության փոխվարչապետ, Հայաստանի Հանրապետության տարածքային 

կառավարման նախարարի վրա: 

5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 

  

 

Հայաստանի Հանրապետության 

վարչապետ Տ. Սարգսյան 

  

2011 թ. հունվարի 17 

Երևան    

  

  

 




